
Persounàgi

MESTE Farineto, maire de Pamparigousto.

MOUSSU Ravous, vièi bourgès.

BASTIAN,gàrdo campèstre un pau dins l’àgi.. 

AGUSTE, jouvènt, nebout de Meste Farineto.

Si passo à Pamparigousto, un jour d’eleicien.

Que s’enausso 
Si debausso

(Vièi prouvèrbi)

LEI

BOUFIGO DE MOUSSU LOU MAIRE

Si passo dins lou burèu de Mèste Farineto qu’ei marchand de terraio: ei paret soun
peudoula de tablèu de malounàgi, de téulissàgi, etc...; sus la taulo, un paquet de buletin
de vote esquicha souto uno troumpelo de Sant- Jan etc. .

Leva lou rideu, Mèste Farineto intro tout d’un còup, en boufant e s’espoungant,
coumo se venié d’agué ‘no chinarodo après sei braio.



SCENO PROUMIERO

MÉSTE FARINETO, intrant tout en aio.

Houi!... Eh ! bèn, li sian, vuei au quicha de la clau !. .. Tout Pamparigousto es en
revoulucien !. .. (S’assèto dins soun fautuei:) Qu dis bi. qu dis ba: tan un chamatan
d’infèr!... ( En s’aubourant:) Mai ess aqui lou pica de la daio: quau gagnara lei braieto...
o la taiolo puléu ?... (Em’un tremoulun dins la voues (1):) Passarao mai ... o passarai
plus plus ?... Tè! que mi repren lou treboulèri!... (Em’uno croio espetaclouso:) Mai que
devendrié Pamparigousto se n’èri -plus lou maire ? Eto ! passarai mai !... Es pas
poussible autramen!...

(Rèsto pamens proun pensatiéu).

SCENO II

FARINETO, BASTIAN

BASTIAN. intrant en còup de vènt e s’aplantant davans Mèste Farineto:

Ah ! .Moussu lou Maire !... Sias enca dre !

FARINETO, atupi

Se siéu dre ?

BASTIAN

Si ! Si !... sias sus pèd ?

FARINETO

Va viés bèn, gros gournau !


